
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ 17-Ի N 629-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների 

	5.
	Հայաստանի Հանրապետության կենտրոնական բանկի 01.02.2018թ. թիվ 
24-07/000032-18 գրություն
	Նախագծի վերաբերյալ առաջարկում ենք հետևյալը. 

1. Հավելված N 1-ի 3-րդ կետի 7-րդ ենթակետի «է» կետում հանել «ընդ որում «Ամփոփ տեղեկատվություն»-ը տրամադրվում է նաև այն դեպքում, երբ հաշվետու տարվա ընթացքում փոխվել է մասնակցի` նախկինում ընտրված  կենսաթոշակային ֆոնդը և կենսաթոշակային ֆոնդի կառավարիչը» արտահայտությունը, քանի որ հաշվետվությունների տրամադրման հիմքերը նախատեսված են «Կուտակային կենսաթոշակների մասին» ՀՀ օրենքով, որի պահանջներին համապատասխան մշակված է «ԱՄՊԻՍ» տեղեկատվական համակարգը: 

2. «ՁԵՐ ՏՎՅԱԼՆԵՐԸ» աղյուսակում «Բնակության հասցե» արտահայտությունը փոխարինել «Հասցե» բառով, քանի որ Բնակչության պետական ռեգիստրից Հայաստանի կենտրոնական դեպոզիտարիային տրամադրվող հասցեն մասնակցի գրանցման հասցեն է, իսկ մասնակիցն էլ իր հերթին ազատ է իր դիմումի համաձայն այն փոխարինել իր նախընտրելի հասցեով: 
3. Առաջարկում ենք «ԱՄՓՈՓ ՏԵՂԵԿԱՏՎՈՒԹՅՈՒՆ» աղյուսակից հանել «Նախկինում ընտրված Ձեր ֆոնդը և ֆոնդի կառավարիչը» տողը, քանի որ նույն աղյուսակում արդեն իսկ նախատեսված է «ակտիվ», այսինքն՝ գործող ֆոնդի և ֆոնդի կառավարչի վերաբերյալ տեղեկատվության տրամադրում, իսկ նախկինում ընտրված ֆոնդի վերաբերյալ տեղեկատվությունը (հաշվետու տարվա ընթացքում) ներկայացված է «ՓԱՅԵՐԻ ՀԵՏ ԿԱՊՎԱԾ ԳՈՐԾԱՐՔՆԵՐԸ» աղյուսակում, որի մեջ տեղեկատվությունը առկա է: Ավելին, մեկից ավելի ֆոնդի փայեր ձեռք բերելու դեպքում ձևավորվում են համապատասխան քանակով «ՓԱՅԵՐԻ ՀԵՏ ԿԱՊՎԱԾ ԳՈՐԾԱՐՔՆԵՐԸ» աղյուսակի ենթաբաժիններ՝ առաջին տողում համապատասխան ֆոնդի անվանման (իր մեջ պարունակում է նաև ֆոնդի կառավարչի անվանումը) նշումով: 
4. «ՁԵՐ ԿՈՒՏԱԿԱՅԻՆ ՀԱՏԿԱՑՈՒՄՆԵՐԸ» աղյուսակի 6-րդ սյան «Վճարված տույժ» վերնագիրը առաջարկում ենք փոխարինել «Գործատուի կողմից վճարված տույժ» արտահայտությամբ, քանի որ հակառակ պարագայում մասնակիցների կողմից այն ընկալվում է որպես նրանց նկատմամբ հաշվարկված և իրենց միջոցների հաշվին վճարված տույժ: 
5. Նախագծին կից ներկայացվող «Որոշ հասկացությունների մասին» բաժնում 3-րդ և 9-րդ կետերը առաջարկում ենք ձևակերպվել այսպես՝ 
1. «3.Վճարված տույժ՝ գումար, որը վճարում է գործատուն Ձեր կուտակային հատկացումը ժամանակին չկատարելու համար(գումարի 0.075%-ի չափով): Այդ գումարը ավելանում է Ձեր հաշվին:»

2. «9.Ֆոնդի տարեկան եկամտաբերությունը հաշվարկվում է հետևյալ բանաձևով

ՓՀԱ0 
ՓՀԱ0-ն հաշվարկվող ժամանակահատվածի առաջին օրվան նախորդող առաջին աշխատանքային օրվա համար հաշվարկված փայի արժեքն է, ՓՀԱ1-ը հաշվարկվող ժամանակահատվածի վերջին օրվա համար հաշվարկված փայի արժեքն է:»:
	1. Ընդունվել է:
2. Ընդունվել է:

3. Ընդունվել է:

4. Ընդունվել է:

5. Ընդունվել է:
	1.Նախագծի Հավելված N 1-ի 3-րդ կետի 7-րդ ենթակետը խմբագրվել է:
2.Նախագծում կատարվել է համապատասխան փոփոխություն:  
3. «ԱՄՓՈՓ ՏԵՂԵԿԱՏՎՈՒԹՅՈՒՆ» աղյուսակից հանվել է համապատասխան տողը: 

4. «ՁԵՐ ԿՈՒՏԱԿԱՅԻՆ ՀԱՏԿԱՑՈՒՄՆԵՐԸ» աղյուսակի 6-րդ սյան անվանումը փոխվել է:
5. «Որոշ հասկացությունների մասին» բաժնում 3-րդ և 9-րդ կետերը խմբագրվել են:


